ԿԱՐԳ 

2022 ԹՎԱԿԱՆԻՆ «ՈՉ ՊԵՏԱԿԱՆ ՄԱՄՈՒԼԻ ՀՐԱՏԱՐԱԿՈՒՄ» ԾՐԱԳՐՈՎ ԴՐԱՄԱՇՆՈՐՀ ՍՏԱՑՈՂ ԻՐԱՎԱԲԱՆԱԿԱՆ ԱՆՁԱՆՑ ՑԱՆԿԻ ՁԵՎԱՎՈՐՄԱՆ ՀԱՄԱՐ ԱՆՑԿԱՑՎՈՂ ՄՐՑՈՒՅԹԻ

I. ԸՆԴՀԱՆՈՒՐ ԴՐՈՒՅԹՆԵՐ

1. Սույն կարգը սահմանում է Հայաստանի Հանրապետության կրթության, գիտության, մշակույթի և սպորտի նախարարության (այսուհետ՝ նախարարություն) «Ոչ պետական մամուլի հրատարակում» ծրագրով 2022 թվականին դրամաշնորհ ստացող իրավաբանական անձանց ցանկի ձևավորման համար մրցույթի (այսուհետ՝ մրցույթ) անցկացման կարգը և պայմանները:
II. ՄՐՑՈՒՅԹԻ ԱՆՑԿԱՑՄԱՆ ԱՆՎԱՆԱԿԱՐԳԵՐԸ
2.  Դրամաշնորհ տրվելու է ոչ պետական մամուլի հետևյալ խմբերի նախագծերին. 

· ազգային փոքրամասնությունների համար Հայաստանում լույս տեսնող տպագիր և էլեկտրոնային պարբերականներ, 

· մշակութային տպագիր և էլեկտրոնային պարբերականներ,

· գրական տպագիր և էլեկտրոնային պարբերականներ:

III. ՄՐՑՈՒՅԹԻ ԱՆՑԿԱՑՄԱՆ ԺԱՄԱՆԱԿԱՑՈՒՅՑԸ
3. Մրցույթն իրականացվում է հետևյալ ժամանակացույցով.
	Մրցույթի մեկնարկ
	15.06.2021

	Հայտերի ներկայացման վերջնաժամկետ
	15.07.2021

	Մրցույթի արդյունքների հայտարարում
	30.11.2021


IV. ԾՐԱԳՐԻ ՏԵՎՈՂՈՒԹՅՈՒՆԸ ԵՎ ԲՅՈՒՋԵՆ
4. Դրամաշնորհները տրվում են տպագիր և էլեկտրոնային պարբերականների 2022 թվականի նախագծերի համար։ Կախված նախագծից, ներկայացված բյուջեի և աշխատանքի հարաբերությունից և այլ դրույթներից՝ ծրագրերը կարող են ֆինանսավորվել մասնակի կամ ամբողջապես:
5. Ֆինանսավորման չափը որոշում է ՀՀ կրթության, գիտության, մշակույթի և սպորտի նախարարին կից «Ոչ պետական մամուլի հրատարակում» ծրագրով աջակցություն ստացող իրավաբանական անձանց ցանկը ձևավորող մասնագիտական խարհուրդը՝ հաշվի առնելով մի շարք հանգամանքներ:
6. Հայտատուներին աջակցության առավելագույն շեմը կորոշի մասնագիտական խորհուրդը առաջին նիստի ընթացքում:
V. ՄՐՑՈՒՅԹԻՆ ՄԱՍՆԱԿՑԵԼՈՒ ՊԱՅՄԱՆՆԵՐԸ
7. Մրցույթին կարող են մասնակցել Հայաստանի Հանրապետությունում գրանցված ազգային փոքրամասնությունների լեզուներով Հայաստանում լույս տեսնող տպագիր և էլեկտրոնային լրատվամիջոցները, եթե.
· լուսաբանելու են իրենց համայնքի մշակութային և հասարակական կյանքը, 

· ներկայացնելու են ազգային փոքրամասնության արվեստագետների և գրողների (հատկապես՝ ժամանակակից) ստեղծագործությունները, մշակութային գործունեությունը, 

· կազմելու և ՀՀ կրթության, գիտության, մշակույթի և սպորտի նախարարությանն են տրամադրելու տվյալ ազգային փոքրամասնության շրջանում մշակույթի տարածման, հասարակական խնդիրների լուսաբանման հայեցակարգ և ծրագրեր, 

· ծրագրելու և իրականացնելու են տվյալ համայնքում և համայնքից դուրս պարբերականի տարածմանը միտված քայլեր:

8. Մրցույթին կարող են մասնակցել Հայաստանի Հանրապետությունում գրանցված և Հայաստանում լույս տեսնող գրական և մշակութային տպագիր և էլեկտրոնային լրատվամիջոցները, եթե.
· ըստ հրապարակումների ծավալի ապահովելու են առնվազն ութսուն տոկոս հեղինակային նյութեր,

· հրա(տ)պարակելու են արվեստագիտական, քննադատական, վերլուծական հոդվածներ, 

· ներկայացնելու են դեռևս չհրապարակված, նոր հեղինակների ստեղծագործություններ,

· տարեվերջին հրապարակելու են տվյալ պարբերականի ընդհանուր կամ ոլորտային տարեկան տեսությունը (դայջեսթ)՝ արվեստագիտական, գրականագիտական, մշակութաբանական ակնարկի կամ հոդվածի ձևով:
· Ունեն իրենց պարբերականի նախագծի բովանդակային հայեցակարգն ու տեսլականը: 

9. Հայտատուն պետք է ներկայացնի՝ 

1)
լրացված հայտը (կցվում է հայտարարությանը),

2)
լրատվամիջոցի տարեկան ծախսերի մանրամասն նախահաշիվը (կցվում է հայտարարությանը),

3)
լրատվամիջոցի նախագիծը, որ պետք է ներառի՝

-
լրատվամիջոցի կառուցվածքը՝ ըստ ուղղությունների և բաժինների, 

-
հայեցակարգը, 

-
նյութերի ընտրման հիմնական չափանիշները,

-
տարածման և գովազդային քաղաքականության դրույթները,

-
սոցցանցերում և համացանցում ներկայության մասին տեղեկությունները,

4)
պարբերականի վերջին երեք համարները՝ «PDF» ձևաչափով (տպագիր լրատվամիջոցներ),

5)
կայքէջի վերջին հինգ ամիսների դիտումների քանակը (էլեկտրոնային լրատվամիջոցներ),

6)
ՀՀ իրավաբանական անձանց պետական ռեգիստրում կազմակերպության պետական գրանցման վկայականի պատճենը:

10. Մրցույթին կարող են մասնակցել նաև այնպիսի իրավաբանական անձինք, որոնք ունեն նոր նախագծեր և հայեցակարգ, բայց չունեն նախընթաց գործունեություն: 
11. Հայտի փաթեթը «PDF» ձևաչափով պետք է ուղարկել «literature@escs.am» էլ. հասցեին՝ «Թեմա»-ում նշելով պարբերականի անվանումը:

VI. ՄՐՑՈՒՅԹԻ ԱՆՑԿԱՑՄԱՆ ԸՆԹԱՑՔԸ
12. Մրցույթի հայտերը պետք է ներկայացնել էլեկտրոնային կարգով: 
13. Նույն իրավաբանական անձը չի կարող ներկայացնել մեկից ավելի հայտ: 
14. Մասնակիցը մինչև հայտերը ներկայացնելու վերջնաժամկետի ավարտն իրավունք ունի չեղարկելու իր հայտը:

15. Հայտի ստացման պարագայում «literature@escs.am» էլ. փոստից հայտատուն պետք է ստանա ստացումը հաստատող նամակ: 
16. Հայտերի ընդունման վերջնաժամկետի ավարտից հետո հինգ աշխատանքային օրվա ընթացքում ՀՀ կրթության, գիտության, մշակույթի և սպորտի նախարարին կից «Ոչ պետական մամուլի հրատարակում» ծրագրով 2022 թվականին դրամաշնորհ ստացող իրավաբանական անձանց ցանկը ձևավորող խորհրդի քարտուղարը հայտերը ուղարկում է գնահատման մասնագիտական խորհրդին:
17. Հանձնաժողովի անդամները հայտերի ստացումից հետո մեկ ամսվա ընթացքում, ըստ չափորոշիչների, գնահատում են մրցույթի հայտերը և հանձնաժողովի քարտուղարին են փոխանցում գնահատման թերթիկները:

18. Մրցույթի արդյունքներն ամփոփվում են հանձնաժողովի ամփոփիչ նիստում` հանձնաժողովի անդամների գնահատման թերթիկների հիման վրա: 
19. Հանձնաժողովն ընդունում է որոշում այն իրավաբանական անձանց ցանկը հաստատելու մասին, որոնք կարող են «Ոչ պետական մամուլի հրատարակում» ծրագրով 2022 թվականին ստանալ դրամաշնորհ, եթե ՀՀ ԿԳՄՍ նախարարության՝ 2022 թվականի բյուջետային հայտը հաստատեն ՀՀ կառավարությունը և ՀՀ Ազգային ժողովը և այն ներառվի «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում:
20.  Մասնագիտական խորհրդի կողմից վերջնական դրական ձայներ հավաքած է համարվում այն հայտը, որն արժանացել է խորհրդի անդամների 50 տոկոսից ավելիի դրական քվեներին:
21. Հանձնաժողովը սահմանում է նաև այն իրավաբանական անձանց ցանկը, որոնց հետ 2022 թվականին «Ոչ պետական մամուլի հրատարակում» ծրագրով չի կարող կնքվել դրամաշնորհի հատկացման պայմանագիր:

22. Հանձնաժողովի ամփոփիչ նիստի արձանագրությունը ՀՀ ԿԳՄՍ նախարարության մշակութային ժառանգության և ժողովրդական արհեստների վարչությունը ներկայացնում է նախարարության ֆինանսաբյուջետային վարչությանը:
23. Հայտերի վերջնական ընտրությունը հաստատում է ՀՀ ԿԳՄՍ նախարարը (պետական մարմնի ղեկավարը): 
24. Պետական մարմնի ղեկավարը մասնագիտական խորհրդի որոշումը ստանալու պահից տասը աշխատանքային օրվա ընթացքում հաստատում կամ մերժում է այն:

25. Մասնագիտական խորհրդի և Պետական մարմնի ղեկավարի կողմից ներկայացված հայտերի հաստատման կամ մերժման փաստի վերաբերյալ ՀՀ ԿԳՄՍ նախարարությունը պարտավորվում է տեղեկատվություն տրամադրել մինչև 2021 թվականի նոյեմբերի 30-ը: 

